
	1
	ՀՀ ֆինանսների նախարարության 05.09.2019թ. N 01/8-4/14788-2019 գրություն
	Քննարկելով «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն որոշման մեջ փոփոխություններ ու լրացումներ կատարելու, գնման ընթացակարգեր կազմակերպելու և գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառումների գծով առաջացած տնտեսումների (1,599,377.7 հազար դրամ) և ՀՀ 2019 թվականի պետական բյուջեով նախատեսված ՀՀ կառավարության պահուստային ֆոնդի միջոցների (2,890,144.9 հազար դրամ) հաշվին կատարել 4,489,522.6 հազար դրամի վերաբաշխում, հայտնում ենք հետևյալը.
1. ՀՀ կառավարության 27.12.2018թ-ի N 1515-Ն որոշման  (այսուհետ՝ Որոշում) N 14 հավելվածով հաստատված կարգի 6-րդ կետի համաձայն՝ 2019թ-ի ընթացքում գնման գործընթացի շրջանակներում կնքված գործարքների արդյունքում առաջացած տնտեսումները ենթակա են վերադարձման պետական բյուջե։ Ուստի առաջարկում ենք վերը նշված 1,599,377.7 հազար դրամի տնտեսումները Նախագծով վերաբաշխել ՀՀ կառավարության պահուստային ֆոնդ և նոր միայն դիտարկել վերաբաշխվող ուղղություններով գումարի տրամադրման նպատակահարմարությունը։ 
2. ՀՀ կառավարության պահուստային ֆոնդից գումարի հատկացման առաջարկությունը չի ներկայացվել ՀՀ կառավարության 27.12.2017թ. N 1515-Ն որոշման 4-րդ կետի 9-րդ ենթակետի «բ» պարբերությամբ սահմանված հանձնարարականին համապատասխան։




3. Ներկայացված չեն նախագծային աշխատանքների համար հատկացվող գումարի (համաձայն Նախագծի այն կազմում է 87,000.0 հազար դրամ) համապատասխան հաշվարկ-հիմնավորումները։ 

4. Նախագծով ստորև ներկայացված օբյեկտների շինարարական աշխատանքների նախագծային փաստաթղթերի պատվիրման համար (որոնց շինարարական աշխատանքները պետք է իրականացվեն 2020թ-ին) ՀՀ 2019 թվականի պետական բյուջեով գումարներ հատկացվել են։ Մասնավորապես.
-Մ-2, Երևան-Երասխ-Գորիս-Մեղրի-Իրանի սահման  կմ278+400-կմ279+727 հատվածի հիմնանորոգման,
-Մ-2, Երևան-Երասխ-Գորիս-Մեղրի-Իրանի սահման  կմ248+000-կմ254+000 հատվածի հիմնանորոգման,
 -Մ-16, Մ-4-Ոսկեպար-Նոյեմբերյան-Մ-6 կմ46+400-կմ59+000 հատվածի հիմնանորոգ-ման աշխատանքների։
Հարկ է նշել, որ Մ-2, Երևան-Երասխ-Գորիս-Մեղրի-Իրանի սահման  կմ278+400-կմ279+727 հատվածի և կմ248+000-կմ254+000 հատվածի հիմնանորոգման աշխատանքներն ընդգրկված են ՀՀ 2020 թվականի բյուջետային ֆինանսավորման հայտով ներկայացված հիմնանորոգման ենթակա ճանապարհների ցանկում։
Ուստի, հաշվի առնելով վերը նշվածը, առաջարկում ենք նշված 3 օբյեկտների շինարարական աշխատանքների գծով 2,591,291.0 հազար դրամի հատկացումները հանել Նախագծից և ըստ այդմ համապատասխան փոփոխություներ կատարել Նախագծի համապատասխան հավելվածներում։
5. Նկատի ունենալով «Մ-2, Երևան-Երասխ-Գորիս-Մեղրի-Իրանի սահման կմ101+400-կմ108+400 հատվածի հիմնանորոգում» և «Մ-3, Թուրքիայի սահման-Մարգարա-Վանաձոր-Տաշիր-Վրաստանի սահման կմ107+900-կմ109+000 հատվածի հիմնանորոգում» օբյեկտների գծով Որոշմամբ նախատեսված եռամսյակային համամասնությունները՝ վերջիններիս գծով Նախագծով համապատասխանաբար ինն ամսվա և տարվա կտրվածքով առաջարկվող նվազեցումները հնարավոր չէ իրականացնել։
6. Նկատի ունենալով, որ Նախագիծը ՀՀ կառավարության կողմից հավանության արժանանալու և ուժի մեջ մտնելու, ինչպես նաև պայմանագրերի կնքման համար կպահանջվի շուրջ 20 օր, իսկ Նախագծի 2-րդ կետում նշված աշխատանքները և ծառայությունները Գնումների մասին ՀՀ օրենքի 15-րդ հոդվածի 6-րդ մասի համաձայն մրցակցային ընթացակարգերի կիրառմամբ ձեռք բերելու դեպքում կպահանջվի շուրջ 25 օր, ուստի գտնում ենք, որ պատվիրատուն կարող է աշխատանքների և ծառայությունների ձեռքբերումն իրականացնել գնանշման հարցման ձևով: Ավելին, պատվիրատուն կարող էր հիմք ընդունելով նշված նորմը, ընթացակարգը կազմակերպել նախագծանախահաշվային փաստաթղթերն ընդունելուց հետո՝ զուգահեռ նախաձեռնելով վերաբաշխումն իրականացնելու համար անհրաժեշտ ՀՀ կառավարության որոշման նախագծի հաստատման գործընթացը:
Միաժամանակ պետք է նկատի ունենալ, որ Նախագծի 2-րդ կետով սահմանվող բացառությունները չսահմանելու պարագայում աշխատանքների և ծառայությունների ձեռքբերման ընթացակարգին մասնակցելու հնարավորություն կունենա ցանկացած մասնակից։ 



7. Նախագծին կից ներկայացված փաստաթղթերը չեն պարունակում հիմնավորումներ 2018թ. կնքված պայմանագրի ժամկետը մինչև 2019թ. հոկտեմբերի 30-ը երկարաձգելու վերաբերյալ: Ավելին,  նշված պայմանագրով նախատեսված աշխատանքների կատարման համար ժամկետը սահմանվել է 20 օր, բայց ոչ ուշ քան 2018թ-ի դեկտեմբերի 10-ը, այնուհետ պատվիրատուի և կապալառուի միջև 20.12.2018թ-ին կնքվել համաձայնագիր, որով աշխատանքների կատարման ժամկետը կասեցվել է մինչև 2019թ-ի մայիսի 31-ը և սահմանվել է նոր ժամկետ՝ 31.05.2019թ-ից հաշված 30 օրացուցային օր, գումարը՝ 72,638,415 դրամը կապալառուին փոխանցվել է որպես կանխավճար:	
	Գտնում ենք, որ աշխատանքները սահմանված ժամկետներում չկատարելու հանգամանքով պայմանավորված, պայմանագրով նախատեսված հիմքերի առկայության դեպքում  կապալառուի նկատմամբ պետք է կիրառվեն պայմանագրով նախատեսված պատասխանատվության միջոցներ:
Միաժամանակ Նախագիծը ներկայացված բովանդակությամբ ՀՀ կառավարության քննարկմանը ներկայացվելու դեպքում անհրաժեշտ կլինի երկարաձգել ինչպես պայմանագրի, այնպես կանխավճարի ապահովման ժամկետները:  


























8. Բացի այդ, նկատի ունենալով, որ փաթեթով ներկայացված չէ որևէ տեղեկատվություն Ա/ճ Տ-5-25, Մ3-Լեռնապատ հիմնանորոգման աշխատանքների ձեռքբերման պայմանագրի կամ կապալառուի վերաբերյալ, որի միջոցով հնարավոր կլիներ ճշտել ինչպես պայմանագրի արժեքը, այնպես էլ կատարման ժամկետը, ուստի հայտնում ենք, որ ՀՀ կառավարության 04.05.2017թ-ի N 526-Ն որոշմամբ հաստատված կարգի 56-րդ կետի համաձայն լրացուցիչ աշխատանքների ձեռքբերման չափը չի կարող գերազանցել պայմանագրի գնի 10 տոկոսը, իսկ ավելացումը նույն կետի համաձայն հնարավոր կլինի իրականացնել, եթե պայմանագրով սահմանված աշխատանքների կատարման ժամկետը դեռևս չի լրացել:









9. Նկատի ունենալով, որ Նախագծի 1-ին և 3-րդ հավելվածների համաձայն նախատեսվում է որոշ աշխատանքների համար հատկացված միջոցներից կատարել նվազեցում, ուստի Նախագծի N 6 հավելվածով ներկայացված գնումների պլանում անհրաժեշտ է ներառել նաև այն գնման առարկաները, որոնց մասով նախատեսվում է իրականացնել ֆինանսական միջոցների նվազեցում:
Միաժամանակ ներկայացված չեն հիմնավորումներ «Բերմա» ՓԲԸ-ի հետ կնքված պայմանագրի վճարման ժամանակացույցում առաջարկվող փոփոխությունների վերաբերյալ, նկատի ունենալով, որ գնման ընթացակարգը կազմակերպելու փուլում վերջինիս հայտնի էր ինչպես աշխատանքների կատարման, այնպես էլ դրանց դիմաց վճարումների կատարման ժամկետները, ուստի ընթացակարգին մասնակցելու հայտը (գնային առաջարկը) ներկայացնելիս հաշվի է առնվել այս հանգամանքը: Անհրաժեշտ է նկատի ունենալ նաև, որ  «ԽաչՀար» ՍՊԸ-ն ևս կարող է իրականացնել կատարողականից ավել աշխատանքներ, ինչի պարագայում խնդիր կառաջանա դրանց դիմաց վճարումների իրականացման ժամկետների հետ:
10. Այսուհանդերձ, Նախագիծը ՀՀ կառավարության կողմից ընդունելի համարվելու դեպքում առաջարկում ենք.
ա) Նախագծի տեքստում ավելացնել նոր կետ՝ ՀՀ 2019 թվականի պետական բյուջեով նախատեսված ՀՀ կառավարության պահուստային ֆոնդից գումարի հատկացման վերաբերյալ, 
բ)Նախագծով համապատասխան փոփոխություններ կատարել նաև «Հայաստանի Հանրապետության 2019 թվականի պետական բյուջեի մասին» ՀՀ օրենքի N 1 հավելվածի NN 2 և 6 աղյուսակներում, ՀՀ կառավարության 27.12.2018թ-ի N 1515-Ն որոշման N 5 հավելվածի NN 1 և 5 աղյուսակներում և ըստ այդմ խմբագրել Նախագծի 1-ին կետը,
գ)Նախագծի N 2 հավելվածում «ՀՀ կառավարություն» տողից հետո ավելացնել «Պահուստային միջոցներ» տողը՝ համապատասխան ցուցանիշներով,
դ)Նախագծի N 1 և N 3 հավելվածներում «Լոռու մարզի Լոռի Բերդից գյուղի կից մայրուղու Աշոտ Երկաթ պատմամշակութային ամրոց տանող ճանապարհի մայթերի ասֆալտապատում» օբյեկտը ներկայացնել «Մարզային նշանակության ավտոճանապարհներ» բաժնում:
	





















1. Ընդունվել է







2. Չի ընդունվել








3. Ընդունվել է




4. Չի ընդունվել






















5. Ընդունվել է 








6. Չի ընդունվում






















7.Ընդունվում է մասնակի














































8. Չի ընդունվում























9.Ընդունվում է 






















10.ա) Ընդունվել է



10.բ) Ընդունվել է


	

 
10.գ) Ընդունվել է



10.դ) Ընդունվել է

	
 




















1. Առաջարկվող փոփոխությունները  կատարված են




2.Ծրագրով նախատեսված միջոցները արդեն իսկ բաշխված են և կա լրացուցիչ միջոցների ներգրավման անհրաժեշտություն  

3. Հաշվարկ հիմնավորումը կցվում է



4. Նշված օբյեկտների շինարարության անհրաժեշտություն առաջացել է 2019թ. իսկ նշված գումարները անհրաժեշտ են շինարարական աշխատանքների համար:












5. Նախագծի հավելվածները խմբագրվել են





6.Նշված աշխատանքների նախագծային փաստաթղթերը կազմվել է հեղինակային հսկողության շրջանակներում, որի համար լրացուցիչ գումար չի վճարվել և անհրաժեշտ փաստաթղթերը ներկայացվել են Ֆինանսների նախարարություն, այսինքն նախագծանախահաշվային փաստաթղթեր ձեռքբերելու կարիք պատվիրատուի մոտ չի առաջանում:

7. Հարկ ենք համարում նշել, որ նոր պայմանագրի կնքումով անհրաժեշտություն է առաջանում նախորդ պայմանագրի ժամկետի երկարաձգման, քանի որ Կապալառուի կողմից աշխատանքներն ավարտելուց հետո՝ նոր ջրահեռացման և մայթերի իրականացման աշխատանքների կատարման համար անհրաժեշտություն կառաջանար նախկին կատարված ասֆալտբետոնյա աշխատանքների քանդման և կրկին վերականգնման: Կատարման ժամկետները ձգձգվել են՝ նոր աշխատանքների նախագծային փաստաթղթերի կազմման և փորձաքննության իրականացման մասով: Միաժամանակ հայտնում ենք, որ պայմանագրի ժամկետը երկարաձգելուն պես կերկարաձգվի նաև կանխավճարի ապահովման ժամկետները 

8. N ՏԿՆ-ԲՄԱՇՁԲ-2018/15Շ-2 պայմանագրի կողմ է հանդիսանում «Լոռիի ՃՇՇ» ՓԲԸ-ն: Լրացուցիչ աշխատանքների համար անհրաժեշտ գումարը չի գերազանցում պայմանագրային գումարի 10 տոկոսը, իսկ պայմանագրի կատարման վերջնաժամկետ է սահմանվել ս.թ. մայիսի 2-ից հաշվարկված 150 օր:


9. Նախագծի հավելվածները խմբագրվել են



















10.ա) Առաջարկվող փոփոխությունները  կատարված են


10.բ) Առաջարկվող փոփոխությունները  կատարված են


10.գ) Առաջարկվող փոփոխությունները  կատարված են

10.դ) Առաջարկվող փոփոխությունները  կատարված են

	ՀՀ արդարադատության նախարարության 04.09.2019թ. N 01/27.1/19956-2019 գրություն
 
	Ի պատասխան Ձեր 2019 թվականի սեպտեմբերի 2-ի 01/24.1/12848-19 գրության` հայտնում ենք, որ «Հայաստանի Հանրապետության  2019 թվականի պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու, գնման ընթացակարգեր կազմակերպելու և գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման նախագիծն անհրաժեշտ է ՀՀ արդարադատության նախարարություն ներկայացնել ՀՀ կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» N667-L որոշմամբ հաստատված հավելվածի 21-րդ կետի պահանջներին համապատասխան` նախագիծը համաձայնեցնելով ՀՀ ֆինանսների նախարարության հետ:
	Ընդունվել է
	ՀՀ Ֆինանսների նախարարության առաջարկությունները և առարկությունները նախագծի վերաբերյալ կցվում են



